
(AZƏRTAC) Publik Hüquqi Şəxs
2022-ci il ərzində müxtəlif dillərdə fəaliyyət göstərən veb 

layihələrə, proqram təminatlarına, serverlərə, texniki dəstək 
göstərilməsi xidmətinin satın alınması üçün

AÇIQ TENDER ELAN EDİR
Müsabiqədə iddiaçı qismində ixtisaslı 

işçi heyətinə malik olan mikro, kiçik və 
orta sahibkarlıq subyektləri iştirak edə 
bilərlər.

Tender iştirakçılarına təklif edilir ki, 
dövlət satınalmalarının https:// www. 
etender.gov.az/ vahid internet portalına 
elektron imzaları vasitəsilə daxil olsunlar 
və tender haqqında ətraflı məlumatı əldə 
etsinlər. 

Müqaviləni yerinə yetirmək üçün ten-
der iştirakçıları lazımi maliyyə və texniki 
imkanlara malik olmalıdırlar. 

İştirak haqqının ödənilməsi yalnız 
asan ödəniş vasitəsilə həyata keçirilə 
bilər. Müsabiqədə dövlət satınalmalarının 
https:// www.etender.gov.az/ vahid inter-
net portalına daxil olmaqla “Asan Ödəniş 
et” düyməsini sıxaraq ödənişi etdikdən 
sonra iştirak etmək olar.

İştirak haqqı 295 manatdır. 
İştirak haqqı heç bir halda geri 

qaytarılmır. 
İddiaçılar tenderdə iştirak üçün aşa-

ğıdakı sənədləri vahid internet portalına 
yerləşdirməlidirlər:
 -Azərbaycan Respublikasında 

vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin olmaması haqqında müvafiq 
vergi orqanından arayış; 

-iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti; 

-iddiaçının son bir ildəki maliyyə 
vəziyyəti haqqında bank arayışı;

 -iddiaçının tam adı, hüquqi statusu, 
nizamnaməsi, qeydiyyatdan keçdiyi ölkə 
və rekvizitləri;

 -tələb olunan malların ölkəyə idxalı, 
satışı və texniki xidmət göstərilməsi üçün 
iddiaçıya verilən səlahiyyətləri təsdiq 
edən sənədlər;

açıldığı tarixdən sonra ən azı 30 bank 
günü qüvvədə olmalıdır); 

-tender təklifi dəyərinin 1 faizi 
həcmində bank təminatı (elektron satı-
nalmanın açıldığı tarixdən sonra ən azı 
60 bank günü qüvvədə olmalıdır); 

Sənədlər Azərbaycan dilində 
tərtib olunmalıdır (xarici dildəki tender 
sənədləri Azərbaycan dilinə tərcümə 
edilməlidir).

 İddiaçılar tenderlə bağlı sualları por-
tal vasitəsilə satınalan təşkilata ünvanla-
ya bilərlər. 

Tender proseduru “Dövlət satınal-
maları haqqında” Azərbaycan Respubli-
kasının Qanununa uyğun keçiriləcəkdir. 
İddiaçılar tenderdə iştirak üçün ixtisas 
göstəricilərinə aid sənədləri 10 yanvar 
2022-ci il saat 15.00-a və tender təklifi ilə 
bank təminatı sənədlərini isə 18 yanvar 
2022-ci il saat 17.00-a qədər portal 
vasitəsilə təqdim etməlidirlər. 

İddiaçıların təklifləri 19 yanvar 
2022-ci il saat 15.00-da www.etender.
gov.az vahid internet portalında açıla-
caqdır. 

İddiaçılar müsabiqənin nəticələri ilə 
portal vasitəsilə tanış ola bilərlər. 

QEYD-tenderdə iştirak, tenderin 
qiymətləndirilməsi və digər bütün pro-
sedurlar yalnız elektron qaydada portal 
vasitəsilə aparılır. 

E-şərtlər toplusunu dövlət satınalma-
larının https:// www.etender.gov.az/ vahid 
internet portalından əldə etmək olar.

 “Azərbaycan Xəzər 
Dəniz Gəmiçiliyi” Qapalı 

Səhmdar Cəmiyyəti
tabeliyindəki idarələrə tələb olunan oksigen 
qazı xidmətlərinin satın alınması məqsədilə

MÜSABIQƏ ELAN EDIR
Müsabiqədə iştirak etmək istəyən şəxslər www.

asco.az səhifəsinə daxil olmaqla elanlar bölməsindən 
əlavə sənədləri və ətraflı məlumat əldə edə bilərlər. 
Müraciət üçün son müddət 23 dekabr 2021-ci il saat 
17.00-dəkdir.

Sənədlər Azərbaycan dilində, 2 nüsxədə (əsli və 
surəti) tərtib olunmalıdır (xarici dildəki tender təklifləri 
Azərbaycan dilinə tərcümə edilməlidir).

Göstərilən vaxtdan gec təqdim olunan zərflər açıl-
madan geri qaytarılacaqdır.

Əlaqə telefonu- (012) 404-37-00, daxili- 1176. 
Ünvan- Bakı şəhəri, Neftçilər prospekti 2.

“Azərbaycan Xəzər 
Dəniz Gəmiçiliyi” Qapalı 

Səhmdar Cəmiyyəti
tabeliyindəki idarələrə tələb olunan illik 
maye qazın alınması və balonların təmiri 
xidmətlərinin satın alınması məqsədilə 

MÜSABIQƏ ELAN EDIR
Müsabiqədə iştirak etmək istəyən şəxslər www.asco.az 

səhifəsinə daxil olmaqla elanlar bölməsindən əlavə sənədləri 
və ətraflı məlumat əldə edə bilərlər. Müraciət üçün son müddət 
22 dekabr 2021-ci il saat 17.00-dəkdir.

Sənədlər Azərbaycan dilində, 2 nüsxədə (əsli və surəti) 
tərtib olunmalıdır (xarici dildəki tender təklifləri Azərbaycan 
dilinə tərcümə edilməlidir).

Göstərilən vaxtdan gec təqdim olunan zərflər açılmadan 
geri qaytarılacaqdır.

Əlaqə telefonu- (012) 404-37-00, daxili- 1176. 
Ünvan- Bakı şəhəri, Neftçilər prospekti 2.

Bakı Şəhər İcra Hakimiyyətindən 
verilən məlumata görə, həyata 
keçirilən silsilə tədbirlər çərçivəsində 

Hüseyn Seyidzadə küçəsindəki 11, 
13 və 20 Yanvar küçəsindəki 15 saylı 
binaların əhatə etdiyi ərazidə abadlıq, 

quruculuq və yenidənqurma işləri 
başa çatdırılaraq həyət sakinlərin 
istifadəsinə verilib.

Hazırlanmış layihəyə uyğun 
olaraq Hüseyn Seyidzadə küçəsində 
11 saylı binanın fasadı, dam örtüyü 
əsaslı təmir edilib, 4 ədəd giriş qapısı, 
pilləkən qəfəslərinin pəncərələri, ya-
ğış suları axıdan borular və navalça-
lar dəyişdirilib,

Görülən işlər çərçivəsində 
binaların əhatə etdiyi həyətə 2500 
kvadratmetr asfalt örtüyü, 1000 
kvadratmetr qazon, 300 kvadratmetr 
tamet daşı vurulub, 400 paqonmetr 
yeni bardürlər və kiçik tullantıların 
atılması üçün 2 ədəd yeni zibil qutusu 
qoyulub.

Sakinlərin asudə vaxtlarının 
səmərəli təşkili üçün binanın həyətinə 

söhbətgah və oturacaqlar qoyulub, 
müxtəlif növ uşaq oyun elementləri və 
idman qurğuları quraşdırılıb. Həyətdə 
yeni işıqlandırma sistemi qurulub və 
müasir işıq dirəkləri quraşdırılıb.

Həyətin ərazisindəki mövcud ya-
şıllıqların bərpası ilə yanaşı, 50 ədəd 
müxtəlif növ həmişəyaşıl ağac əkilib 
və yaşıllıqların suvarılması üçün su 
xətti çəkilib.

Rayon ərazisində aparılan 
abadlıq-quruculuq və yenidənqurma 
işləri əhalinin böyük razılığı ilə 
qarşılanır, görülən işlərə görə ra-
yon sakinləri ölkə başçısına dərin 
minnətdarlıqlarını bildirirlər.

Hazırda rayonun daha bir neçə 
ünvanında abadlıq-quruculuq və 
yenidənqurma işləri aparılır.

“Xalq qəzeti”

Yanvar-noyabr aylarında əsas kapitala  
11,7 milyard manat vəsait yönəldilmişdir

  Cari ilin yanvar-noyabr aylarında 
əsas kapitala 11 milyard 708,1 
milyon manat məbləğində vəsait 
yönəldilmişdir. 
Statistika Komitəsi bildirib ki, neft-qaz 

sektoruna yatırılmış investisiyaların həcmi 
8,7 faiz, qeyri neft-qaz sektoruna yönəldilən 
vəsaitin həcmi 12,9 faiz azalmışdır. İstifadə 
olunmuş vəsaitin 7 milyard 740,4 milyon manatı 
və ya 66,1 faizi məhsul istehsalı sahələrinə, 3 
milyard 79,8 milyon manatı (26,3 faizi) xidmət 
sahələrinə, 887,9 milyon manatı (7,6 faizi) isə 
yaşayış evlərinin tikintisinə sərf olunmuşdur. 
Əsas kapitala yönəldilmiş vəsaitlərin 7 mil-
yard 849,2 milyon manatını və ya 67,0 faizini 
daxili vəsaitlər təşkil etmişdir. Əsas kapitala 
yönəldilmiş vəsaitlərin 7 milyard 784,4 milyon 
manatı və ya 66,5 faizi bilavasitə tikinti-quraş-
dırma işlərinin yerinə yetirilməsinə sərf olun-
muşdur.

Əsas kapitala yönəldilmiş vəsaitin ümumi 

dəyərində müəssisə və təşkilatların vəsaitləri 
54,4 faiz, büdcə vəsaitləri 25,2 faiz, sair 
vəsaitlər 7,3 faiz, əhalinin şəxsi vəsaitləri 7,2 
faiz, bank kreditləri 5,9 faiz təşkil etmişdir.

Samirə ƏLIYEVA, “Xalq qəzeti”

Cari ilin yanvar-noyabr 
aylarında sənaye məhsulu 
istehsalı 5,5 faiz artmışdır

S ənaye müəssisələri və bu sahədə fəaliyyət 
göstərən fərdi sahibkarlar tərəfindən 2021-ci ilin 
yanvar-noyabr aylarında 47,9 milyard manatlıq 

və ya 2020-ci ilin müvafiq dövrü ilə müqayisədə 
5,5 faiz çox sənaye məhsulu istehsal edilmişdir. 
Sənayenin qeyri neft-qaz sektorunda məhsul istehsalı 
20,7 faiz artmışdır.

Statistika Komitəsindən verilən məlumatda bildirilir ki, 
sənaye məhsulunun 63,8 faizi mədənçıxarma sektorunda, 
30,6 faizi emal sektorunda, 4,8 faizi elektrik enerjisi, qaz və bu-
xar istehsalı, bölüşdürülməsi və təchizatı sektorunda, 0,8 faizi 
isə su təchizatı, tullantıların təmizlənməsi və emalı sektorunda 
istehsal olunmuşdur.

Mədənçıxarma sektorunda əmtəəlik neft hasilatı eyni 
səviyyədə qalmış, əmtəəlik qaz hasilatı isə 23 faiz artmışdır.

Emal sektorunda əczaçılıq məhsullarının istehsalı 93,2 
faiz, tikinti materiallarının istehsalı 83,7 faiz, maşın və ava-
danlıqların quraşdırılması və təmiri işləri 64,3 faiz, tütün 
məmulatlarının istehsalı 53,4 faiz, dəri və dəri məmulatlarının, 
ayaqqabıların istehsalı 31,4 faiz, toxuculuq sənayesi 
məhsullarının istehsalı 30,5 faiz, kağız və karton istehsalı 
28,4 faiz, kimya sənayesi məhsullarının istehsalı 26,3 faiz, 
hazır metal məmulatlarının istehsalı 24 faiz, rezin və plastik 
kütlə məmulatlarının istehsalı 20,3 faiz, metallurgiya sənayesi 
məhsullarının istehsalı 18,9 faiz, mebel istehsalı 18,6 faiz, neft 
məhsullarının istehsalı 14,6 faiz, kompüter, elektron və optik 
məhsulların istehsalı 11,9 faiz, qida məhsullarının istehsalı 
11,3 faiz, içki istehsalı 3,7 faiz, avtomobil, qoşqu və yarım-
qoşquların istehsalı 1,6 faiz artmış, maşın və avadanlıqların 
istehsalı 11,1 faiz, geyim istehsalı 16,4 faiz, ağacın emalı və 
ağacdan məmulatların istehsalı 18,9 faiz azalmışdır.

Elektrik enerjisi, qaz və buxar istehsalı, bölüşdürülməsi və 
təchizatı sektorunda istehsalın həcmi 7,2 faiz, su təchizatı, 
tullantıların təmizlənməsi və emalı sektorunda isə 14,9 faiz 
artmışdır.

Samirə ƏLIYEVA, “Xalq qəzeti”

Beynəlxalq tibb ekspertləri bildirirlər ki, vaksinlər hər 
il 2– 3 milyon nəfərin həyatını xilas edir. COVID –19 
xəstəliyinə qarşı təhlükəsiz və səmərəli vaksinlərin 

işlənib hazırlanması pandemiyaya son qoymaq və 
yaxınlarımızla birlikdə zövq aldığımız işlərin çoxu ilə 
məşğul olmağa qayıtmaq üçün qlobal səylərimizdə irəliyə 
doğru böyük bir addımdır. Biz COVID – 19 virusuna 
qarşı hazırlanmış vaksinlər haqqında  bu sahənin 
mütəxəssislərinin məlumatlarından nələri bilirik?

Öncə onu deyək ki, vaksinlər 
müvafiq infeksiya agentini 
– xəstəliyə səbəb ola biləcək 
virusları, bakteriyaları və ya digər 
mikroorqanizmləri imitasiya 
edərək işləyirlər. Bu, immunitet 
sistemimizə ona qarşı sürətli və 
təsirli şəkildə cavab verməyi 
“öyrədir”. Vaksinlər bu işi immun 
sistemimizin “yadda saxlama-
sına” imkan verən infeksiya 
agentinin zəifləmiş formasının 
insan orqanizminə yeridilməsi ilə 
həyata keçirirlər. Belə olan halda, 
immunitet sistemimiz, həmin 
infeksiya agentini öncədən – bizi 
xəstələnməyə məcbur etməzdən 
əvvəl, tez bir zamanda tanıyır və 
ona qarşı mübarizəyə başlayır. 
COVID – 19-a qarşı vaksinlərin 
bəziləri bu cür hazırlanıb. Digər 
vaksinlər isə matrisalı RNT, ya 
da mRNT vaksinləri adlanan yeni 
texnologiyalardan istifadə etməklə 
hazırlanıb. Antigenləri (immunitet 
sistemimizin anticisimlər istehsal 
etməsinə səbəb olan bir maddəni) 
orqanizmə yeritmək əvəzinə, 
mRNT vaksinləri immunitet siste-
mimiz tərəfindən antigen istehsal 
etməsinə imkan vermək üçün 
orqanizmə lazım olan genetik 
kodu verir. Qeyd edək ki, mRNT 
vaksinləri texnologiyası bir neçə 

onilliklər ərzində öyrənilib. Bu 
vaksinlərin tərkibində canlı virus 
yoxdur və onlar insan DNT-sinə 
müdaxilə etmirlər.

Vaksinlərin mümkün qədər 
sürətlə işlənib hazırlanmasına bax-
mayaraq, beynəlxalq səviyyədə 
razılaşdırılmış meyarlara cavab 
verdiyini sübut etmək üçün 
onlar təhlükəsizlik və səmərəlilik 
üzrə ciddi kliniki sınaqlardan 
keçməlidirlər. Yalnız bu standart-
lara cavab verdiyi təqdirdə, vaksin 
ÜST-ün və milli tənzimləyici 
qurumların təsdiqini ala bilər. 
UNICEF yalnız ÜST-ün müəyyən 
etdiyi təhlükəsizlik və səmərəlilik 
meyarlarına cavab verən və mü-
vafiq tənzimləyici orqanın zəruri 
təsdiqini almış vaksinlərin satın 
alınması ilə məşğul olur.

Tədqiqat və hazırlama 
sahəsinə misli görünməmiş 
sərmayə yatırımı və qlobal 
əməkdaşlıq sayəsində alimlər 
COVID – 19-a qarşı təhlükəsiz 
və səmərəli vaksinləri re-
kord müddətdə hazırlamağa 
müvəffəq oldular. Bütün standart 
təhlükəsizlik prosedurlarına və 
ciddi tənzimləmə normalarına 
riayət olundu: Qlobal pandemiya 
səbəbindən tədqiqat aparmaq 
üçün daha böyük bir nümunə 

ölçüsü var idi və on minlərlə 
könüllü tədqiqatda iştirak edərək 
töhfə verdi. Hökumətlər və digər 
qurumlar bir araya gələrək, 
tədqiqat və inkişafa maliyyələşmə 
maneəsini aradan qaldırdılar. Ona 
görə də əminliklə demək olar 
ki, ÜST tərəfindən istifadə üçün 
təsdiqlənmiş bütün peyvəndlər 
sürətlə hazırlansa da, təhlükəsiz və 
təsirlidir.

ÜST-nın təsdiq etdiyi  
bütün vaksinlərin bizi ağır 
COVID–19-dan qorumaqda 
yüksək dərəcədə səmərəli olması 
sübuta yetirilib. Bizin üçün ən 
yaxşısı hazır və əlçatan olan 
vaksindir. ÜST, bugünə qədər 
təsdiqlənmiş vaksinlərin korona-
virusun yeni variantlarına qarşı 
ən azı müəyyən müdafiəni təmin 
edəcəyini bəyan edib. Dünya 
ekspertləri yeni variantların 
virusun davranışına necə təsir et-
diyini, o cümlədən COVID – 19-a 
qarşı vaksinlərin səmərəliliyinə 
potensial təsirləri daim araşdı-
rırlar. Bu vaksinlərdən hər hansı 
birinin virusun variantlarından 
birinə və ya bir neçəsinə qarşı az 
səmərəli olması sübuta yetirilsə, 
həmin vaksinlərin tərkibinin 
müvafiq variantlardan qorunmaq 
üçün dəyişdirilməsi mümkün 
olacaq. Gələcəkdə, vaksinasiya 
proseslərində vaksinlərdən təkrar, 
gücləndirici istifadə və digər 
dəyişikliklər kimi yeniliklər tələb 
oluna bilər.

Hazırda isə vacib iş 
vətəndaşları vaksinasiyaya cəlb 
etməkdir və virusun yayılmasını 
azaltmaq üçün zəruri tədbirləri, o 
cümlədən fiziki məsafəni saxla-

mağı, maskadan istifadəni, qapalı 
məkanların yaxşı havalandırıl-
masını, müntəzəm olaraq əlləri 
yumağı və simptomlar müşahidə 
olunduqda, dərhal tibbi yardım 
üçün müraciət etmək təcrübəsini 
davam etdirməkdir.

Sizdə COVID – 19 xəstəliyinə 
qarşı vaksini vurdurub – vu-
durmamaq barədə hər hansı 
sual yarandıqda, öz həkiminizə 
müraciət edin. Öyrənin ki, hansı 
xəstəlikləri olan insanlar müm-
kün mənfi təsirlərdən qorunmaq 
üçün COVID –19-a qarşı vaksin 
vurdurmamalıdırlar: Əgər onların 
virusa qarşı vaksinin tərkibindəki 
hər hansı bir maddəyə kəskin 
allergik reaksiyaları vardırsa, əgər 
onlar hal-hazırda xəstədirsə və ya 
COVID –19 xəstəliyinin simptom-
larını yaşayırlarsa (baxmayaraq 
ki, onlar sağaldıqdan və həkimin 
razılığını əldə etdikdən sonra 
vaksinasiya oluna bilərlər), hətta, 
əgər siz əvvəllər virusa yoluxub 

sağalmısınızsa, yenə vaksinasi-
ya olunmalısınız. Xəstəlikdən 
sağalmış insanlarda virusa qarşı 
müəyyən təbii immunnitet əmələ 
gəlsə də, mütəxəssislərin fikrincə, 
bu immunitetin insanı hansı 
müddət ərzində və nə dərəcədə 
səmərəli qoruyacağı bilinmir. 
Amma vaksinlər daha səmərəli 
müdafiəni təmin edirlər. 

COVAX, koronavirusa qarşı 
vaksinlərin işlənib hazırlanması 
və istehsalını sürətləndirməyə, 
habelə onların dünya üzrə ədalətli 
və bərabərhüquqlu istifadəsini 
təmin etməyə yönəldilmiş qlobal 
səylərin bir hissəsidir. Bütün 
ölkələrin COVID – 19-dan qo-
runması təmin edilməyənə qədər 
heç bir ölkə özünü bu xəstəlikdən 
sığortalaya bilməyəcək. COVAX 
təşəbbüsündə 190 ölkə və ərazi 
iştirak edir ki, bu da dünya 
əhalisinin 90 faizdən də çox 
hissəsini təşkil edir. CEPI koalisi-
yası, GAVI alyansı, ÜST və digər 

tərəfdaş təşkilatlarla birgə işləyən 
UNICEF  COVID – 19 xəstəliyinə 
qarşı vaksinlərin COVAX 
təşəbbüsü adından satınalınması 
və tədarükü üzrə səylərə rəhbərlik 
edir.

Virusa qarşı vaksinlərdən 
heç biri insanların DNT-sinə heç 
bir formada təsir etmir və ya 
onunla əlaqə qurmur. Matrisalı 
RNT ya da mRNT vaksinləri 
orqanizmdə immunitetin cavab 
reaksiyasını hərəkətə gətirən pro-
teinin hazırlanmasını hüceyrələrə 
“öyrədirlər”. Bu cavab reaksiyası 
nəticəsində insanları virusdan 
qoruyan anticisimlər əmələ gəlir. 
Onu da qeyd edək ki, mRNT, 
DNT-dən fərqlidir və parçalanma-
ya qədər cəmi 72 saat hüceyrənin 
içində qalır. Lakin o, DNT-nin 
saxlandığı hüceyrədəki nüvəyə 
heç vaxt düşmür.

ÜST-ün təsdiq etdiyi 
vaksinlərdən heç birinin tərkibində 
heyvan mənşəli məhsullar 
yoxdur. Təhlükəsiz və səmərəli 
vaksinlər “oyunun qaydalarını 
dəyişirlər”. Lakin hələ də aydın 
deyil ki, onlar bizi infeksiya və 
yoluxma hallarından nə dərəcədə 
qoruya biləcəklər. Hələlik isə, biz 
vaksinasiya olunduqdan sonra da 
özümüzü və başqalarını qorumaq 
üçün ehtiyat tədbirləri görməkdə 
davam etməliyik. Bu tədbirlər 
sırasına maskadan istifadə, fiziki 
məsafə saxlama və müntəzəm 
olaraq əlləri yuma daxildir.

Hazırladı:   
Zərifə BƏŞİRQIZI,  

Nəsimi rayonunda növbəti abad həyət 
sakinlərin istifadəsinə verilib 

 Bakı şəhərində aparılan abadlıq-quruculuq işləri çərçivəsində 
Nəsimi rayonu ərazisində də küçə və parkların, məhəllə və 
binaların abadlaşdırılması, həyətlərin yenidən qurulması, yeni 
infrastrukturların yaradılması, yaşıllıqların salınması işləri uğurla 
davam etdirilir.

Vaksinlər barədə bildiklərimiz və bilmədiklərimiz...

“Nizami Gəncəvi əsərlərində ümumbəşəri 
dəyərlər və mədəniyyətlərarası dialoq” 

Mədəniyyət Nazirliyinin Mədəniyyət üzrə Elmi-Metodiki və 
İxtisasartırma Mərkəzi tərəfindən “Azərkitab” Kitab Mərkəzində 
bu  mövzuda “dəyirmi masa”  keçirilib.

Tədbirdə norveçli tərcüməçi, 
Nizami Gəncəvi tədqiqatçısı 
Raqnhild Thori, Azərbaycan Milli 
Konservatoriyasının professoru, 
sənətşünaslıq üzrə elmlər doktoru 
Abbasqulu Nəcəfzadə, AMEA-nın 
Nizami Gəncəvi adına Ədəbiyyat 
İnstitutunun aparıcı elmi işçisi, 
filologiya üzrə fəlsəfə doktoru, 
dosent Zəhra Allahverdiyeva, 
Əməkdar mədəniyyət işçisi,  
Gəncə Dövlət Tarix Mədəniyyət 
Qoruğunun Nizami filialının mü-
diri Gülnarə İsmayılova, Gəncə 
Dövlət Universitetinin müəllimi, 
filologiya üzrə fəlsəfə doktoru 
Vüsal İsgəndərov, həmçinin 

onlayn formatda Bakı şəhər və 
regional mədəniyyət idarələrinin 
və mərkəzin əməkdaşları iştirak 
ediblər. 

Tədbir zamanı uzun illər 
Nizaminin əsərlərini tədqiq edən 
Ragnhild Thori mütəfəkkirin 
poemalarının təhlili barədə geniş 
məlumat verib. Xanım tədqiqatçı 
Nizami Gəncəvinin “Leyli və 
Məcnun” əsərini kiçik yaşlı oxu-
cuların anlayacağı üsluba uyğun-
laşdırmış və zəngin miniatürlərlə 
bəzədilmiş kitabının 2012-ci 
ildən etibarən müxtəlif vaxtlarda 
cəmi 6600 nüsxədə 3 dildə nəşr 

olunmasından bəhs edib. Daha 
sonra Nizami irsində Azərbaycana 
məxsus musiqi alətləri, Nizami 
Gəncəvi dövrü və  şairin nəslinin 
şəcərəsi, Nizami dövrü-mətbəx 
mədəniyyətimiz, musiqi Nizami 
“Xəmsə”sinin səhifələrində, 
Nizaminin Gəncəsi, Nizaminin 
yaradıcılığında multikulturalizm, 
ümumbəşəri dəyərlər, Nizami 
Gəncəvi əsərlərində türkçülük 
nümunələri və digər istiqamətləri 
əhatə edən çıxışlar dinlənilib. 
Eyni zamanda, dahi Nizami irsi-
nin beynəlxaq arenaya tanıdılma-
sında Heydər Əliyev Fondunun 
rolu xüsusi vurğulanıb.

M.MÜKƏRRƏMOĞLU,  
“Xalq qəzeti”

COVID-19 infeksiyasına 984 yoluxma faktı qeydə alınıb
Azərbaycanda yeni növ koronavirus (CO-

VID-19) infeksiyasına son sutkada 984 yo-
luxma faktı qeydə alınıb, 1748 nəfər müalicə 
olunaraq sağalıb.

Nazirlər Kabineti yanında Operativ Qərargahdan 
verilən məlumata görə, analiz nümunələri müsbət 
çıxan 12 nəfər vəfat edib.

İndiyədək ölkədə ümumilikdə 608 min 60 
nəfərin koronavirus infeksiyasına yoluxması faktı 

müəyyən edilib, onlardan 582 min 243 nəfər müalicə 
olunaraq sağalıb, 8 min 149 nəfər vəfat edib. Aktiv 
xəstə sayı 17 min 668 nəfərdir.

Son sutkada yeni yoluxma hallarının 
müəyyənləşdirilməsi ilə əlaqədar 12 min 440, bu 
günə qədər isə ümumilikdə 5 milyon 718 min 629 
test icra olunub.

